
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՓԵՏՐՎԱՐԻ 17-Ի N 185-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ պետական եկամուտների կոմիտե
	18.07.2023թ.

	
	
№01/3-2/43299-2023

	    
Հայաստանի Հանրապետության կառավարության 2022 թվականի փետրվարի 17-ի N185-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք։
	Ընդունվել է 

	[bookmark: _Hlk87001175]
2. ՀՀ ֆինանսների նախարարություն
	21.07.2023թ.

	
	№ 01/11-1/14349-2023

	ՀՀ ֆինանսների նախարարությունն ուսումնասիրել է Հայաստանի Հանրապետության կառավարության 2022 թվականի փետրվարի 17-ի N 185-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է


	[bookmark: _Hlk98323395]
3. ՀՀ առևտրաարդյունաբերական պալատ
	25.07.2023թ.

	
	№ 01-01/159

	Ի պատասխան Ձեր N01/12509-2023 առ 07․07․2023թ․ գրության, տեղեկացնում ենք, որ ՀՀ առևտրաարդյունաբերական պալատը Նախագծի լրամշակված տարբերակի վերաբերյալ առաջարկություն կամ դիտողություն չի ներկայացնում։
	Ընդունվել է


	
4. ՀՀ արդարադատության նախարարություն
	13.09.2023թ.

	
	№ 27.4/40844-2023	

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
Հայաստանի Հանրապետության կառավարության 2022 թվականի փետրվարի 17-ի N 185-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2022 թվականի փետրվարի 17-ի N 185-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ ներկայացնում ենք հետևյալ դիտողություններն ու առաջարկությունները: Այսպես՝	
1. Նախագծի 1-ին կետի 3-րդ ենթակետով նախատեսվում է նոր խմբագրությամբ շարադրել Հայաստանի Հանրապետության կառավարության 2022 թվականի փետրվարի 17-ի N 185-Ն որոշման 3-րդ կետի 3-րդ ենթակետը: Մասնավորապես՝ նշված կետով սահմանվում են լիազոր մարմնի կողմից իրականացվող փորձաքննության հետ կապված դրույթներ:
Այս առումով հարկ ենք համարում նշել, որ Հայաստանի Հանրապետության կառավարության 2022 թվականի փետրվարի 17-ի N 185-Ն որոշման վերնագրի համաձայն՝ ՀՀ կառաարությունը սահմանում է պետական (մունիցիպալ) գնումների համար առանձին տեսակի ապրանքների ծագման երկրի որոշման կանոններին համապատասխան Եվրասիական տնտեսական միության անդամ պետությունների արդյունաբերական ապրանքների եվրասիական ռեեստրի ձևավորման, վարման և ստուգման հարցերով լիազոր մարմին:
Այսինքն ստացվում է, որ ներկայացված որոշմամբ ՀՀ կառավարությունը կարող է սահմանել միայն համապատասխան լիազոր մարմին, ուստի լիազոր մարմնի կողմից փորձաքննության իրականացման հետ կապված կարգավորումները դուրս են նախագծի կարգավորման առարկայի շրջանակներից:
Հարկ է նշել, որ «Առևտրաարդյունաբերական պալատների մասին» Հայաստանի Հանրապետության օրենքի 6-րդ հոդվածի 1-ին մասի «ժ» կետով Հայաստանի Հանրապետության կառավարությանը վերապահված է փորձաքննության ակտի տրամադրման կարգն ու վճարի չափը սահմանելու լիազորություն: Ուստի առաջարկում ենք նախագիծը դիտարկել «Արդյունաբերական քաղաքականության մասին» Հայաստանի Հանրապետության օրենքի 6-րդ հոդվածի 2-րդ մասի 5․1-ին կետի, «Առևտրաարդյունաբերական պալատների մասին» Հայաստանի Հանրապետության օրենքի 6-րդ հոդվածի 1-ին մասի «ժ» կետի պահանջների համատեքստում: 
[bookmark: _Hlk145949030]Բացի այդ Նախագծի 1-ին կետի 3-րդ ենթակետով նոր խմբագրությամբ շարադրվող 3-րդ կետի 3-րդ ենթակետում «կարող է տրամադրվել ռուսերեն լեզվով» բառերն անհրաժեշտ է փոխարինել «կարող է տրամադրվել նաև ռուսերեն լեզվով» բառերով՝ քանի որ Հայաստանի Հանրապետությունում պետական պաշտոնական լեզուն հայերենն է: 


2. Նախագծի N 1 հավելվածի բովանդակությունից հետո առկա է ևս մեկ հավելված՝ «փորձաքննության ակտ» անվանումով, որն անհրաժեշտ է վերանայել և խմբագրել:







3. Նույն հավելվածում առկա է Ծանոթագրություն, որով սահմանվում է փորձաքննության ակտի լրացման ձևը: Այս առումով առաջարկում ենք փորձաքննության ակտի լրացման ձևը սահմանել առանձին Ձևի տեսքով:

	







Չի ընդունվել
   Կարծում ենք եզրակացության 1-ին կետում նշված դիտողությունը վերաբերում է Նախագծի 1-ին կետի 2-րդ և ոչ թե 3-րդ ենթակետին։
 Հայաստանի Հանրապետության կառավարության 2022 թվականի փետրվարի 17-ի N 185-Ն որոշմամբ՝ ԵԱՏՄ անդամ պետությունների արդյունաբերական ապրանքների եվրասիական ռեեստրի ձևավորման և վարման հարցերով ԵՏՀ հետ համագործակցության և ապրանքների ծագման երկրի որոշման կանոններով նախատեսված ստուգում իրականացնող լիազորված մարմնի իրավասությունը վերապահվել է ՀՀ էկոնոմիկայի նախարարությանը, իսկ  արդյունաբերական արտադրանքի արտադրության պայմանների, արտադրական և տեխնոլոգիական գործողությունների կատարման, որոնց դեպքում արտադրանքը համարվում է ծագած ՀՀ-ից՝ ապրանքների ծագման երկրի որոշման կանոններով, փորձաքննության ակտի տրամադրման և այդ ակտերում պարունակվող տեղեկատվության հետագա ստուգման իրավասու է համարվում փորձաքննություն իրականացնող լիազոր մարմինը։ Ուստի, գտնում ենք, որ փորձաքննության ակտի տրամադրման իրականացման հետ կապված կարգավորումներն ուղղակիորեն առնչվում են Նախագծով առաջարկվող կարգավորումներին։ 








Ընդունվել է



Չի ընդունվել
   Նախագծով առաջարկվող փոփոխությունները պայմանավորված են Եվրասիական տնտեսական հանձնաժողովի խորհրդի 2020 թվականի նոյեմբերի 23-ի N 105 որոշման՝ պետական (մունիցիպալ) գնումների նպատակով առանձին տեսակների ապրանքների ծագման երկրի որոշման Կանոնների՝ 9-րդ կետի կատարման անհրաժեշտությամբ։ Նշյալ կետում նշված N 2 հավելվածով հստակ սահմանված է փորձաքննության ակտի ձևակերպման ձևը, համաձայն որի մշակվել է Նախագծի N 1 հավելվածը։ 
Չի ընդունվել
Նախագծի N 1 հավելվածի վերջում առկա «Ծանոթագրություն» բաժինը նախատեսված է զուտ որպես ուղեցույց  փորձաքննության ակտի լրացման համար։

	
5. ՀՀ վարչապետի աշխատակազմ
	18.10.2023թ.

	
	№ 02/16.20/35723-2023

	Վարչապետի աշխատակազմի իրավաբանական վարչության եզրակացությունը  «Հայաստանի Հանրապետության կառավարության 2022 թվականի փետրվարի 17-ի N185-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ 

    Նախագծի նախաբանում նշված լիազորող նորմերից բխում է, որ նախագծով սահմանվում է պետական (մունիցիպալ) գնումների համար, առանձին տեսակի ապրանքների ծագման երկրի որոշման կանոններին համապատասխան, ԵԱՏՄ անդամ պետությունների արդյունաբերական ապրանքների եվրասիական ռեեստրի ձևավորման, վարման և ստուգման հարցերով լիազոր մարմինը, ՀՀ-ում արդյունաբերական արտադրանքի արտադրության պայմանների, արտադրական և տեխնոլոգիական գործողությունների կատարման փորձաքննության ակտի տրամադրման կարգն ու վճարի չափը, մինչդեռ նախագծի վերնագրի համաձայն՝ նախագծով սահմանվում է միայն լիազոր մարմինը։ Հաշվի առնելով վերոնշյալը՝ գտնում ենք, որ ՀՀ կառավարության որոշման վերնագիրը վերանայման և լիազորող նորմերին համապատասխանեցման կարիք ունի։

	




Ընդունվել է




